
EKSPERIMENTAL MASALALAR YECHISH KO’NIKMA VA 

MALAKASINI SHAKLLANTIRISH 

Xojiyeva Sarvinoz Sadridinovna-o’qituvchi 

Rasulova Moxidil- talabasi 

Jizzax davlat pedagogika instiuti  

sarvinoz.xojiyeva1987@gmail.com 

Annotasiya: Maqolada  kimyo fanidan masala yechish ko’nikma va 

malakalalarini rivojlantirishda eksperimental masalalar yechish ko’nikma va 

malakasini rivojlantirish, eksperimental masalalar yechishning ahamiyati haqida so’z 

yuritilgan. 

Kalit so’zlar: eksperiment, eksperimental masala, nazariy, ko’nikma, malaka. 

Аннотация: В статье обсуждается важность развития 

экспериментальных навыков и умений решения проблем в развитии навыков 

решения проблем и компетенций в химии, важность решения 

экспериментальных задач. 

Ключевые слова: эксперимент, экспериментальная задача, теория, 

умение, квалификация. 

Annotation: The article discusses the importance of developing experimental 

problem-solving skills and competencies in the development of problem-solving 

skills and competencies in chemistry, and the importance of solving experimental 

problems. 

Keywords: experiment, experimental problem, theory, skill, qualification. 

Kimyo fanini o’rganishda kimyoviy masalalar yechishni bilish o’quvchilarning 

kimyoviy tafakkurini shakllantirishda, hamda amaliy hayotda zarur bo’ladigan eng 

muhim malakalaridan biridir. Umumta‘lim maktablari, akademik litseylar va kasb-

hunar kollejlari o’quvchilari uchun chop etilgan va amalda qo’llaniladigan kimyodan  

masalalar yechishga oid o’quv va metodik qo’llanmalarni va kimyoga oid ilmiy-

metodik materialarni tahlil qilish shuni ko’rsatadiki, ularda har bir mavzuga oid bir 

necha xil masalalarning tahliliy yoki to’g’ridan-to’g’ri yechimi ko’rsatiladi, lekin 

o’quvchilarda mavzu ta’limiga oid  kimyoviy masalalar yechish, ko’nikma va 

malakalarini hosil qilishning didaktik tamoyillari deyarli yoritilmaydi. Shuning uchun 

kimyo o’qitiladigan ta’lim bosqichlari guruhlaridagi o’quvchilarining deyarli 

ko’pchiligi mavzuning nazariy qismini o’zlashtirgan holda masalalar yechish 

malakasiga ega bo’lmay qoladi. 

Kimyodan masalalar yechish didaktikasi, birinchi navbatda, o’qitiladigan 

mavzular xususiyatlaridan kelib chiqadi. Masalan, ko’pchilik kimyoning nazariy 

masalalarining tushunchalari, qonunlari, qoidalari matematik ifodaga ega bo’ladi. U 

holda masalalar yechish algoritmi tushuncha va qonunlarning matematik ifodasi 

tenglamalari asosida tuziladi. 

O’quvchilarning keyingi ishlari miqdoriy tajribalarni o’tkazishga qaratiladi. Eng 

avvalo amaliy mashg’ulotlar davomida tarozidan foydalanish, o’lchov asboblaridan 

foydalanib tajribalar o’tkazish va eksperimental masalalar yechish ana shulardan 

iboratdir. Amaliy mashg’ulotlar ikki ko’rinishda bo’ladi: 

1. Instruktsiya yoki tarqatma material asosida bajariladigan tajribalar. 

2. Eksperimental masalalar yechish.  

Instruktsiya bu - bajariladigan tajribaning yoki tajriba bajaradigan qurilmaning 

tafsiloti bo’lib u amaliyot qo’llanmalarida beriladi. Unda tajriba o’tkazish xavfsizligi 

choralari to’g’risida axborot bo’ladi. Lekin instruktsiya yordamida ishni bajarish 

kamlik qiladi. 

Shuning uchun tajribani bajarishni juda aniq amalga oshirish amaliy ishga 

tayyorgarlik vaqtida ko’rsatiladi. 

Eksperemental masalalar. Bunda tajriba o’tkazish instruksiyasi bo’lmaydi, 

masalaning sharti bo’ladi. Shu masalaning yechish rejasini ishlab chiqish va uni 

yechishi, ya’ni berilgan masalani bajarishi kerak. Bunday ekspremental masalalarni 

bajarishga o’quvchilarni tayyorlash kerak, bu quyidagi bosqichlarda amalga 

oshiriladi: 

1. Butun sinf bo’yicha masala nazariy yechiladi, buning uchun masalaning 

sharti tahlil qilinadi. 

2. O’quvchilardan biri doskaga chiqib, masalaning nazariy yechimini 

ko’rsatadi. 

3. Bir o’quvchi doskaga chiqib tajribani bajaradi. Shundan so’ng barcha 

o’quvchilar o’z joylarida shunga o’xshash masalani ekspremental bajaradilar. 

4. O’quvchilarning faolligi va mustaqil tajriba bajarishga erishishi uchun 

exspremental tajribalarni va eksperimental masalalarni bir necha variantlarda bajarish 

kerak.       

Bunday eksperimental masalalarni to’g’ri yoki noto’g’ri yechilganligi 

o’qituvchining nazorati asosida aniqlanadi. O’quvchilar kimyoviy masalalarni doimo 

dars davomida ma’lum bir tartibda ya’ni, asta-sekin murakkablashib boradigan 

sistemada yechib borgan taqdirlaridagina o’quvchilarda kimyoviy masalalar yecha 

bilish qobilyatini muvofaqqiyat bilan hosil qilish mumkin.   Eksperimental masalalar 

yechish davomida o’qituvchi o’quvchilarning nazariy bilimlarini ancha oson bilib 

olishi, moddalar va ularning o’zgarishi to’g’risidagi bilimlarini mustahkamlashi 

hamda chuqurlashtirishi, o’quvchilarning fikrlash doirasini kengaytirishi mumkin.  

Eksperimental masalalar yechish esa o’quvchilarning ongida  kimyoviy tafakkur hosil 

bo’lishi uchun imkoniyat beradi.  

